
Shri Lakshmihayanana Suprabhatam

ஶ்ரீலக்ஷ்மீஹயாநநஸுப்ரபா⁴தம்

கௌஸல்யா ஸுப்ரஜாராம! பூர்வா ஸந்த்⁴யா ப்ரவர்ததே ।
உத்திஷ்ட² நரஶார்தூ³ல! கர்தவ்யம் தை³வமாஹ்நிகம் ॥ 1॥
உத்திஷ்டோ²த்திஷ்ட² வாகீ³ஶ! உத்திஷ்ட² துரகா³நந ।
உத்திஷ்ட² ரமயா ஸ்வாமிந்! மத்³பு³த்³தி⁴ம் விஶதா³ம் குரு ॥ 2॥
மாதர்ஹயாநநக்ரு’பாபயஸாம் ப்ரதா³த்ரி!

ஸூரீந்த்³ரஸம்ஸ்துதபதே³! கருணாம்பு³ராஶே!।
வாசாம் விதூ³ரமஹிமாஸ்பத³ சாருஶீலே!

வாகீ³ஶப⁴வ்யத³யிதே! தவ ஸுப்ரபா⁴தம் ॥ 3॥
தவ ஸுப்ரபா⁴தமது⁴நா த³யாநிதே⁴!

வரகிங்கிணீத்⁴வநித வேத³ஸுஸ்வரே!।
அமராங்க³நாமது⁴ரகா³ந போ³தி⁴தே!

த³ரஹாஸபா⁴ஸி! துரகா³நநப்ரியே!॥ 4॥
கப்யாஸஶப்³த³விவ்ரு’திம் யதிராட்³விதா⁴ய

ஶ்ரீ பா⁴ஷ்யகாரபி³ருத³ம் ப⁴வதீ³யமூர்திம் ।
வாண்யா அவாப்ய ப⁴வத³ர்சநலாலஸோऽஸௌ

லக்ஷ்மீ ஹயாநந! விபோ⁴! தவ ஸுப்ரபா⁴தம் ॥ 5॥
வேதே³ஷு ராக்ஷஸஹ்ரு’தேஷு விமூட⁴பு³த்³தி: ⁴

ப்ரத்யர்பிதேஷு த³யயா ப⁴வதா ஹி தா⁴தா ।
ப்ராஜ்ஞோ நிவேத³யதி தே³வ! க்ரு’தஜ்ஞதாம் ஸ்வாம்

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 6॥
ஆராதி⁴தா ஸததமேவ பு³தை⁴ஶ்ச வாணீ

பாண்டி³த்ய ஸத்கவநபா⁴ஷணஶக்தியுக்தீ: ।
தேஷாம் ப்ரகல்பயிதுமாஶ்ரயதே ப⁴வந்தம்

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 7॥

வாஸ்தோஷ்பதிர்தி³திஸுதைரபஹந்யமாநாம்
த்ராதும் தி⁴யா மஹிதயா ஸுரராஜ்யலக்ஷ்மீம் ।

த்வாம் ஸேவதே ஸமதி⁴க³ந்துமஹீநபு³த்³தி⁴ம்
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 8॥

இந்த்³ராக்³நிகாலநிகஷாத்மஜ பாஶிவாயு-
யக்ஷாதி⁴ராஜகி³ரிஶாஸ்தவ தா³ஸபூ⁴தா: ।

ஶக்த்யா தவைவ ஹி தி³ஶ: ப்ரப⁴வந்தி பாதும்
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 9॥

ப்ராசீம் தி³ஶம் ப⁴ஜதி பா⁴ஸ்கர ஏஷ ரக்த:
கா³ட⁴ம் தமோ விக³தமாவிகஸந்தி ஸத்³ய: ।

பூஜாஸுமாநி மது⁴மந்தி தவார்சநாய
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 10॥

பத்³மோத³ரே ம்ரு’து³ல ஶீதலடோ³லிகாயாம்
நித்³ராஸுக²ம் ஸமநுபூ⁴ய நிதாந்தத்ரு’ப்தம் ।

ஏதந்மராளமிது²நம் விது⁴நோதி பக்ஷௌ
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 11॥

தேஜோ ஜஹாதி விது⁴ருத்பலதாரகாபி:⁴
ஸூர்யோऽம்ப³ரம் ஸமதி⁴க³ச்ச²தி பா³ல ஏஷ: ।

ஆவாதி மந்த³பவந: க்ரமுகீவநாந்தாத்
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 12॥

ஆதா³ய த³ர்பணமிமம் கபிலாம் ச தே⁴நும்
மத்தம் க³ஜம் வ்ரு’ஷப⁴ராஜமபாம் ச கும்ப⁴ம் ।

த்வாம் ஸேவிதும் த்⁴ரு’ததி⁴ய:முநயஶ்ச தே³வா:
லக்ஷ்மீஹயாநந! விபோ⁴! தவ ஸுப்ரபா⁴தம்॥। 13॥

ஆபூரயந்தி முரலீர்ம்ரு’து³கோ³பபா³லா:
கா³யந்தி புஷ்பமது⁴பாநவிமத்த ப்⁴ரு’ங்கா:³ ।

அர்க்⁴யேண பா⁴ஸ்கரமமீ ப்ரணமந்தி விப்ரா:
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 14॥

வேதா³பஹார்யஸுரப⁴ஞ்ஜக! மத்ஸ்யரூப!
மந்தா²த்³ரிபா⁴ரவஹ!கூர்ம! மஹா வராஹ!।

ஶ்ரீமந்ந்ரு’ஸிம்ஹ! ப³லிப⁴ஞ்ஜக! வாமநாக்²ய!
லக்ஷ்மீஹயாநந! விபோ⁴! தவ ஸுப்ரபா⁴தம் ॥ 15॥

பூ⁴பா⁴ரபூ⁴தகுந்ரு’பாந்தக! பா⁴ர்க³வாக்²ய!
ஸ்வாமிந்! த³ஶாநநவிலுண்ட²ந! ஸௌம்யரூப!।

ஶேஷாம்ஶபூ⁴த! ப³லராம! விநீலவாஸ:!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 16॥
கீ³தோபதே³ஶவிமலீக்ரு’த பார்த²சேத:!

த⁴ர்மாபதே³ஶ ம்ரு’து³தாகி²லதூ⁴ர்தபு³த்³தே⁴!।
கல்பக்ஷயே க²லவிநாஶக! கல்கிரூப!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 17॥
வாகீ³ஶ! வாக்ப்ரத³! தமோஹர! ஜாட்³யநாஶ!

ஸாரஸ்வதப்ரத³! ஜபப்ரிய! வேத³வேத்³ய!।
அஜ்ஞாநநாஶக! விதீ⁴ந்த்³ரஸமர்சிதாங்க்⁴ரே!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 18॥
கோ³விந்த³! கேஶவ! நிரீஶ! ஶரண்ய! விஷ்ணோ!

லோகத்ரயேஶ! பர! பாரக³! ஶாந்த! தா³ந்த!।
ஶ்ரேய:ப்ரதா³ச்யுத! விதி⁴ஸ்துத! நித்யத்ரு’ப்த!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 19॥
பூர்ணேந்து³ஸௌம்ய! ஶிவ! ஶாந்தித³!ஹம்ஸ! யோகி³ந்!

வேதா³ந்தபாரக³! புராண! ஶரண்ய! ஜீவ!।
ஜாட்³யாபஹாரி! நிருபத்³ரவ!ஸர்வஸாக்ஷிந்!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 20॥
த⁴ர்மோ யதா³ க²லஜநால்லப⁴தே ஸ்மநாஶம்

ஸம்வர்த⁴தேऽதி⁴கமத⁴ர்ம அநாஹதாத்மா ।
ஸங்கல்ப்யமாமிஹ ஸ்ரு’ஜாமி ந ஸம்ஶயோऽஸ்தீ

த்யுக்தம் த்வயா க²லு விபோ⁴! தவ ஸுப்ரபா⁴தம் ॥ 21॥
த்ராணாய ஸாது⁴ விததேர்மம த³ர்ஶநேந

து³ஷ்கர்மசாரநிரதாந் விநிஹந்து மாஶு ।
ஸம்ஸ்தா²பநார்த²மபி த⁴ர்மததேர்ப⁴வாமீ

த்யுக்தம் த்வயா க²லு விபோ⁴! தவ ஸுப்ரபா⁴தம் ॥ 22॥

ஸம்ஶுத்³த⁴தீ⁴ர்க⁴நவிபா⁴பரிபூர்ணதே³ஹ!

விஜ்ஞாநதா³நவித⁴யே த்³ரு’ட⁴ப³த்³த⁴தீ³க்ஷ!।
காருண்யபூர்ண! ஜய! தே³ஹப்⁴ரு’தாம் ஶரண்ய!

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 23॥
ஶீதாஸ்த்வதீ³யகருணாப்ரப⁴வா: கடாக்ஷா:

வாணீம் தி³ஶந்து புருஷஶ்ரவணேந்த்³ரியாணாம் ।
ஆப்யாயநீமம்ரு’தகல்பருசிம் ஸதா³ மே

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 24॥
வேதா³ஸ்த்வதீ³யமஹிமாநமபௌருஷேயா:

நாத்³யாபி நூநமதி⁴க³ந்து மமீ ஸமர்தா:² ।
த்வாமல்பயா ஸ்துதிபரோ ந பி³பே⁴மி வாசா

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 25॥
லக்ஷ்ம்யா வஸந் மம ஹ்ரு’த³ந்தரபுண்ட³ரீகே

ஆபா⁴ஸநீதிப³ஹுலை ரவிகம்பநீயம் ।
ஶங்காகலங்கரஹிதம் வத³ தே ஸ்வரூபம்

லக்ஷ்மீஹயாநந! விபோ⁴! தவ ஸுப்ரபா⁴தம் ॥ 26॥
ஏகேந ஶங்க²மபரேண கரேண சக்ரம்

வ்யாக்²யாநசிஹ்நமிதரேண பரேண புஸ்தம் ।
த்⁴ரு’த்வா ஶ்ரியா ஸஹ வஸந் ஸிதபுண்ட³ரீகே

மாம் ரக்ஷ ஜ்ஞாநத³! விபோ⁴! தவ ஸுப்ரபா⁴தம் ॥ 27॥
இத்த²ம் ஹயாநந விபோ⁴ரிஹ ஸுப்ரபா⁴தம்

லக்ஷ்ம்யாயுதஸ்ய ஸிதபத்³மநிவிஷ்டமூர்தே: ।
யே மாநவா: படி²துமாத³ரபூர்ணசித்தா:

தே ப்ராப்நுவந்தி கவிதாம் ச வசோவிலாஸம் ॥ 28॥
இதி ஶ்ரீலக்ஷ்மீஹயாநநஸுப்ரபா⁴தம் ஸம்பூர்ணம் ।
ஶ்ரீலக்ஷ்மீஹயவத³நார்பணமஸ்து ।
Proofread by Chandrasekhar Karumuri

